’A FESTA ’E PIEREROTTA


Comm’era bello …m’arricordo ancora!
Se deveno na mana ’e meglie artiste
e nascevano comme pe’ magia,
opere d’arte, po’ chiammate “carre”.

Ogne quartiere , na banda musicale
fatta ’e strumiente antiche e spisso strane:
tammorre, putipù, scetavajasse,
triccabballacche e pure ’e ccaccavelle.

Dint’ ’o curteo c’attraversava Napule,
ce steva gente ’e tutt’ ’e qualità.
Vestite ’e carte, trumbette e palluncine
spannevano allerìa pe’ sta città.

Ma ‘a cosa assaje cchiù bella overamente,
era ca ‘nnanze a ogne cafè chantà,
pe’ forza ’e carre s’evana fermà
mentre sentive ’na canzona nova.

’E cchiù ‘mpurtante ’e allora
screvevano ’e gioie ’e stu paese
e hanno rialato a tutt’ ‘o munno 
tesore ca nun murarranno cchiù.

A stu popolo ca soffre tutt’ ’e juorne 
e porta ’nnanze ’na battaglia antica
fatta ’e miserie e preputenze overo,
ll’ hanno levato pure Piererotta,

’o mmeglio ca teneva sta città!

